
Артыкул прысвечаны аднаму з найважнейшых перыядаў станаўлення і развіцця 
беларускай дзяржаўнасці -  перыяду Вялікага Княства Літоўскага, а таксама Статуту 
1588 г.

Беларуская дзяржава прайшла некалькі этапаў у сваім развіцці і 
станаўленні перад тым, як стаць сучаснай краінай, заняўшы пачэснае 
месца ў суполцы сусветных дзяржаў. Адным з найважнейшых этапаў у 
гістарычным развіцці займае перыяд Вялікага Княства Літоўскага (ВКЛ). 
Гэты перыяд вельмі працяжны і разнастайны, напоўнены падзеямі, якія 
пакінулі за сабой вялікую гістарычную спадчыну беларускага народа.

Вялікае Княства Літоўскае, Рускае і Жамойцкае -  поўная назва дзяр- 
жавы, якая была створана ў другой палове XIII стагоддзя. Затым у 1569 г. 
аб’ядналася ў канфедэрацыю з Польшчай і стала часткай Рэчы Паспалітай, 
пры гэтым захаваўшы сваю пэўную самастойнасць. Скончыла ВКЛ сваё 
існаванне толькі пасля трэцяга падзелу Рэчы паспалітай, пасля якога 
беларускія землі былі далучаны да Расійскай імперыі і мелі там статус 
адміністрацыйна-тэрытарыяльных адзінак. Такім чынам, беларусы, знаход- 
зячыся ў складзе Расіі, на пэўны час страцілі сваю дзяржаўнасць. Але ба- 
гатая спадчына і вопыт ВКЛ ужо пасля 1917 г. далі падставу для далейшых 
працэсаў у стварэнні і развіцці беларускай дзяржаўнасці.

Адным з найважнейшых момантаў у гісторыі ВКЛ было стварэнне 
ўласнага дзяржаўнага права. першай спробай стварэння адзіных прававых 
нормаў на ўсёй тэрыторыі ВКЛ становіцца Судзебнік 1468 г. «Выданнем 
Судзебніка быў пакладзены пачатак новага этапа ў развіцці прававой тэорыі, 
практыцы заканадаўчай дзейнасці дзяржаўных органаў, новых прынцыпаў 
сістэматызацыі і кадыфікацыі феадальнага права, якое завяршылася выдан
нем Статутаў Вялікага княства Літоўскага» [3, с. 163]. У 1529 г. быў зацвер- 
джаны першы Статут ВКЛ, праца над якім вялася некалькі гадоў. Статут 
змяшчаў у сабе ўсе прававыя нормы, якія былі выдадзены ў розных да- 
кументах раней. Таксама ён размяжоўваў прававыя нормы паміж рознымі 
галінамі. Але Статут усё ж такі быў не завяршальным этапам, бо меў шмат

«белых плямаў». Таму ў 1566 г. быў створаны новы Статут, які на гэты раз 
адпавядаў усім патрабаванням прававога развіцця таго часу. Але і ён не 
стаў канчатковай кропкай у гэтым пытанні.

У 1558 г. пачалася Лівонская вайна, галоўнымі ўдзельнікамі якой былі 
Вялікае Княства Літоўскае, з аднаго боку, і Маскоўская дзяржава -  з дру- 
гога. Вайну распачала Маскоўская дзяржава, якой у той час шраваў цар 
Іван IV. Ён сваёй мэтай ставіў здабыццё выхаду да Балтыйскага мора, які 
быў у сферы ўплыву Вялікага Княства Літоўскага. Вайна пачалася не на 
нашу карысць і зацягнулася на доўгія гады. Трэба было прасіць дапамогі ў 
Польшчы, якая паставіла вельмі цяжкія ўмовы. Вынікам стала падпісанне 
ў 1569 г. Люблінскай уніі і ўтварэнне новай дзяржавы -  Рэчы Паспалітай. 
Шляхта ВКЛ не змірылася з гэтым фактам, бо Княства страчвала сваю неза- 
лежнасць і самастойнасць. Але адным з пунктаў уніі было захаванне асоб- 
нага права ў ВКЛ і Польшчы, чым і скарысталіся. У 1588 г. быў створаны 
новы Статут ВКЛ.

Трэці Статут змяшчаў усе прававыя нормы, якія былі ў папярэднім, 
але былі крыху дапоўненыя. Самае галоўнае заключалася ў тым, што 
новы Статут падкрэсліваў самастойнасць і незалежнасць Вялікага Княства 
Літоўскага, ігнаруючы акт Люблінскай уніі. Стваральнікамі Статута былі 
канцлер ВКЛ А.Б. Валовіч і падканцлер Л.І. Сапега. «Сістэма Статута была 
складзена так разумна, што ў яго былі ўкладзены нормы дзяржаўнага (кан- 
стытуцыйнага) права, чаго ў той час не было ні ў адной еўрапейскай дзяр- 
жаве...» [3, с. 172].

Статут 1588 г. складаўся з 14 раздзелаў, якія змяшчалі ў сабе 488 
артыкулаў. Пачынаўся з біблейскіх цытат кшталту «Правам судзіце, сыны 
чалавечыя» [2, с.13]. Гэта гаворыць аб тым, што Статут меў гуманістычны 
характар, а гэта значыць, што ўжо ў XVI стагоддзі ў ВКЛ былі закладзе- 
ныя дэмакратычныя нормы, якія ўваходзяць у Канстытуцыю сучаснай 
Рэспублікі Беларусь. Гэта падкрэсліваецца і ў іншых артыкулах, у якіх па- 
стаянна гаворыцца аб тым, што ўсе дзяржаўныя органы ўлады, а таксама 
службовыя асобы павінны кіравацца нормамі закона. Гэта было звязана 
з гістарычнымі працэсамі, якія ў той час адбываліся ў Еўропе. На змену 
жорсткім феадальным парадкам прыходзілі ідэі гуманізму, якія паклалі 
новы падмурак развіцця дэмакратыі.

Сярод навукоўцаў ёсць розныя меркаванні наконт таго, да якога тыпу 
нарматыўных прававых актаў адносіцца Статут: Канстытуцыя, кодэкс, 
зводы законаў. На гэты конт ёсць шмат меркаванняў і думак, але яны ў 
большасці вядуць да таго, што Статут усё ж такі мае канстытуцыйны ха
рактар. «Статут ВКЛ 1588 г. по своему содержанию не был кодексом, по
скольку кодекс представляет собой нормативный правовой акт, в котором

системно изложены нормы какой-либо одной отрасли права или урегули
рована правом какая-либо одна сфера деятельности... Статут ВКЛ не был 
и сводом законов. В нем не объединены различные нормативные правовые 
акты, ранее принятые и соединенные под общим названием.. Статут ВКЛ 
1588 г. -  конституция ВКЛ. Причем Статут можно отнести к конституции 
как общегосударственному нормативному правовому акту в современном 
его понимании» [1, с. 21].

У першых трох раздзелах Статута размешчаны ў асноўным нормы 
канстытуцыйнага права, якія таксама змяшчаліся і ў іншых раздзелах. Ён 
змяшчаў у сабе такія нормы, як незалежнасць і суверэнітэт дзяржавы і на
рода, роўнасць усіх перад законам, даваў права чалавеку на жыццё і неда- 
тыкальнасць уласнай маёмасці, на абарону сваіх правоў у судзе. У Законе 
гаворыцца аб непарушнасці тэрыторыі ВКЛ і яе цэласнасці.

У сучасным разуменні Канстытуцыя павінна змяшчаць у сабе нормы аб 
дзяржаўным ладзе. У Статуце гэта пытанне не выдзялялася ў нейкі асобны 
раздзел, але яно таксама было. Функцыяй заканадаўчай улады надзяляўся 
сойм, вялікі князь і рада надзяляліся паўнамоцтвамі выканаўчай улады, а 
судовую галіну прадстаўлялі вялікакняжаскі, галоўны і мясцовыя суды. За
конам абмяжоўвалася ўлада вялікага князя, што з’яўлялася важным моман- 
там пры адыходзячых феадальных парадках і новым развіцці грамадства. 
Тым не менш Еўропа на той момант яшчэ не мела падобнага Статута.

Пасля падзелаў Рэчы Паспалітай у XVIII ст. беларускія землі 
апынуліся ў складзе Расійскай імперыі, але расійскія ўлады не адмянілі 
дзейнасць на гэтых землях Статута ВКЛ 1588 г. Ён працягваў дзейнічаць 
да 1840 г. І толькі пасля яго адмены на беларускай тэрыторыі пачало 
распаўсюджвацца расійскае заканадаўства, якое таксама складалася з 
нормаў, якія прысутнічалі ў Статуце.

Дзейнасць Закона на працягу больш за 250 гадоў гаворыць аб тым, 
наколькі ён быў дасканалым для таго часу. Ён змяшчаў у сабе нормы кан- 
стытуцыйнага права і стаў прыкладам для развіцця ў гэтай галіне не толькі 
для Беларусі, але і для іншых краін.

